
ФалсаФа ва ҳаёт соҳасидаги қарашлар

MILLIY MAFKURANI YOSHLAR ONGIGA SINGDIRISH USULLARI

Mirzo Ulug’bek nomidagi O’zbekiston 

2-bosqich magistranti. 

Annotatsiya: Ushbu maqolada milliy mafkurani yoshlar ongiga singdirish usullari va 
yo’nalishlari hamda mafkurani yoshlar ongiga singdirish nechog’lik muhim ekanligi ko’ratib 
o’tilgan.

Kalit so’zlar: inson ongi, yot g’oya, makuraviy jarayonlar, texnologiya, milliy mafkura, 
ma’rifat, 

Hozirgi davrda inson ongi va qalbini egallash uchun kurash borayotgani hech kimga sir emas. 
Shuning uchun yot g’oyaviy ta’sirlarga qarshi kurashda uzilishlarga yo’l qo’yib bo’lmaydi. 
Bunday sharoitda begona g’oyalarning qo’poruvchi ta’siriga qarshi doimiy va uzluksiz aksiltarg’i-
botni tashkil etish muhim sanaladi. Chunki bunday mafkuraviy kurashni nafaqat mamlakatimiz 
ichkarisida, balki xalqaro maydonda ham olib borish talab etiladi.

Milliy mafkuraningning xalq ongiga singdirilishi milliy manfaatlarni to‘g’ri belgilashga va o‘z 
navbatida vatanparvar, mas’uliyatli insonlarlarning shakllanishiga xizmat qiladi. Shu ma’noda 
hayot Birinchi Prezidentimizning “Mafkura har qanday jamiyat hayotida zarur. Mafkura bo‘lmasa 
odam, jamiyat, davlat o‘z yo‘lini yo‘qotishi muqarrar” degan fikrining naqadar to‘g’ri ekanini 
isbotladi1.

Texnologiyalar asri deb atalayotgan XXI asrda ishlab chiqarishda joriy etilgan yangi 
texnologiyalar mehnat samaradorligini misli ko’rilmagan darajada o’stirib yubordi. Biroq yangi 
texnologiyalar faqat sanoat va qishloq xo’jaligida qo’llanilmayapti, balki ma’naviy, mafkuraviy 
jarayonlarda ham o’z samarasini ko’rsatmoqda. Mamlakatimizdagi mafkuraviy jarayonlarga ham 
shu nuqtai nazardan yondashish milliy mafkuramizni targ’ib qilishda zamonaviy texnologiyalardan 
foydalanish zaruratini ko’rsatadi. Milliy mafkuramizni xalq qalbi va ongiga singdirish muayyan 
texnologiya asosida olib borilganida tadbirlarning ketma-ketligi, miqyosi va me’yori, davomiyligi 
va tamoyillari singari jihatlar qamrab olinadi. Targ’ibot texnologiyasi milliy mafkura mazmun-
mohiyatiga mos bo’lgan taqdirdagina kutilgan natijaga erishish mumkin.

Davlatimiz rahabari Shavkat Mirziyoyevning BMT Bosh Assambleyasining 72-sessiyasida 
“birinchi navbatda, yoshlarning ongu tafakkurini ma’rifat asosida shakllantirish va tarbiyalash 
eng muhim vazifadir”, - deb ta’kidlab o’tgan edilar2.

O’zbekistonda mafkuraviy jarayonlarni tashkil etishning ustuvoryo’nalishlari quyidagilardan 
iborat deb aytishimiz mumkin:

Birinchidan, belgilangan tadbirlarning yuqori darajada uyushqoqlik bilan
o’tkazilishini ta’minlash;
Ikkinchidan, davr talablaridan kelib chiqqan holda mafkuraviy ishlarni tashkil etishning 

yangi, samarali yo’llarini izlash;
Uchinchidan, mafkuraviy jarayonlarni tashkil etishda ijtimoiy muhitni hisobga olish;

1 O‘zbekiston Respublikasi Birinchi Prezidenti I.A.Karimov milliy g‘oyaning jamiyat taraqqiyoti uchun zarurli-
gi to‘g’risida.// https://hozir.org/2-maruza-milliy-goyaning-nazariy-konseptual-asoslari-reja-1.html?page=4

2 O‘zbekiston Prezidenti Shavkat Mirziyoyev BMT Bosh Assambleyasining 72-sessiyasida nutq so‘zladi. //Xalq 
so’zi 20 sentyabr 2017 yil.

To’rtinchidan, mafkuraviy jarayonlarni tashkil etishda uchraydigan rasmiyatchilik va 
majlisbozlik ko’rinishlariga barham berish;

Prezidentimiz Shavkat Mirziyoyev ko’rsatib o’tganlaridek “Bugungi kunda “Farzandlarimiz 
bizdan ko’ra kuchli, bilimli, dono va albatta baxtli bo’lishlari shart!” degan hayotiy da’vat har 
birimizning, ota-onalar va keng jamoatchilikning ongi va qalbidan mustahkam o’rin egallagan”1. 

Milliy g’oyani targ’ib qilishda muvaffaqiyatni ta’minlaydigan muhim omillardan biri shaxsiy 
ibratdir. Maktab muallimi darsda o’quvchilarga millat manfaatlari, orzu-umidlari, intilishlari 
to’g’risida balandparvoz gaplarni gapirsa-yu, o’zi hayotda shu manfaatlarga zid ishlarni qilsa, bu 
targ’ibotning samarasi nolga teng bo’ladi. Mamlakat va millat ravnaqi to’g’risida og’iz ko’pirtirib 
gapiradigan boshliq bo’shab qolgan lavozimga layoqatli va munosib xodim qolib, o’ziga qarashli, 
lekin bu o’ringa nomunosib odamni tiqishtirsa, u millatning yuziga oyoq qo’ygan bo’ladi va 
uning milliy mafkurani aksiltarg’ibot qilgan bo’ladi. Shuning uchun, milliy mafkurani aholi 
ongiga singdirishda targ’ibotchilar faoliyatida ishbilan so’z birligini ta’minlash, ayniqsa, rahbar 
xodimlarning shaxsiy ibrat ko’rsatish tamoyiliga amal qilishi muvaffaqiyatni ta’minlaydigan eng 
muhim omillardan biridir. 

Boshqacha qilib aytganda ma’naviy barkamol insongina o’z xalqi, o’z Vatanini yuksaklikka 
ko’tara oladi. Shundan kelib chiqib bizning asosiy vazifamiz ma’nan barkamol-sog’lom avlodni 
tarbiyalashdir.  

